
Yeremiya 1:18 Kubanga, laba, nkufudde leero ekibuga ekiriko enkomera,
era empagi ey'ekyuma, era bbugwe ow'ekikomo eri ensi yonna, eri
bakabaka ba Yuda, eri abakulu baayo, eri bakabona baayo, n‘eri abantu
ab'omu nsi.

Ezekyeri 3:18 Bwe nnamba omubi nti Toliirema kufa; naawe n‘otomulabula
so toyogera okulabula omubi okuva mu kkubo lye ebbi okuwonya
obulamu bwe: omubi oyo alifiira mu butali butuukirivu bwe; naye
omusaayi gwe ndiguvunaana mu mukono gwo.

Yeremiya 6:27 Nkufudde kigo era lukomera mu bantu bange; olyoke
omanye okeme ekkubo lyabwe.

Ebyabaleevi 26:19 Era naamenyanga amalala ag'obuyinza bwammwe; era
naafuulanga eggulu lyammwe okuba ng'ekyuma, n'ettaka lyammwe
okuba ng‘'ekikomo:

Ekyamateeka 23:5 Naye Mukama Katonda wo yagaana okuwulira Balamu;
naye Mukama Katonda wo n'afuula ekikolimo okuba omukisa gy'oli,
kubanga Mukama Katonda wo yakwagala.

Abaruumi 12:21 Towangulwanga bubi, naye wangulanga obubi
olw'obulungi.

Zabbuli 143:8,10 Ompulizenga enkya ekisa kyo ekirungi; kubanga neesiga
ggwe: Ontegeeze ekkubo erinnwanira okutambuliramu; kubanga
nnyimusa emmeeme yange eri ggwe. 10 Onjigirize okukolanga
by'oyagala; kubanga ggwe oli Katonda wange: Omwoyo gwo mulungi;
onnunnamize mu nsi ey‘obutuukirivu.

Zabbuli 94:12 Alina omukisa omuntu gw'obonereza, ai Mukama, Era
gw'oyigiriza ebiva mu mateeka go;

Engero 27:12 Omuntu omutegeevu alaba obubi ne yeekweka: Naye
abatalina magezi bayitawo buyisi ne bafiirwa.

Abafiripi 2:16 nga mwolesa ekigambo eky‘obulamu; ndyoke nbeere
n'okwenyumiriza ku lunaku wa Kristo, kubanga ssaddukira bwereere, so
ssaafubira bwereere.

Isaaya 49:4 Naye ne njogera nti Nateganira bwereere, amaanyi gange gaafa
busa, naye mazima omusango gwange guli ne Mukama, n'empeera yange
eri ne Katonda wange.

Zabbuli 76:3 Eyo gye yamenyera obusaale obw'omutego, Engabo, n'ekitala,
n'olutalo. (Seera)

Abaebbulaniya 13:21 abatuukirize mu buli kigambo kirungi okukolanga.
by'ayagala, ng'akolera mu ffe ekisiimibwa mu maaso ge, ku bwa Yesu
Kristo; aweebwenga ekitilbwa emirembe n‘'emirembe. Amiina.

1 Abakkolinso 16:15 Naye mbeegayirira, ab'oluganda (mumanyi ennyumba



ya Suteefana, nga gwe mwaka omubereberye ogw'omu Akaya, era nga
beeteeseteese okuweereza abatukuvu),

Abafiripi 1:27 Naye kyokka okutambula kwammwe kubeerenga nga bwe
kigwanira enjiri ya Kristo: bwe ndijja okubalabako oba nga ssiriiwo,
ndyoke mpulire ebifa gye muli, nga munywedde mu mwoyo gumu, nga
mulwaniriranga okukkiriza okw'enjiri N’emmeeme emu;

1 Abakkolinso 15:58 Kale, baganda bange abaagalwa, munywerenga
obutasagaasagana, nga mweyongeranga bulijjo mu mulimu gwa Mukama
waffe, kubanga mumanyi ng‘okufuba kwammwe si kwa bwereere mu
Mukama waffe.

Abakkolosaayi 4:12 Epafula, ow'ewammwe, omuddu wa Kristo Yesu,
abalamusizza, afuba ennaku zonna ku Ilwammwe mu kusaba kwe,
mulyoke muyimirirenga nga muli batuukirivu era nga mutegeerera ddala
mu byonna Katonda by‘ayagala.

2 Bassekabaka 19:34 Kubanga ndirwanirira ekibuga kino okukirokola ku
bwange nze ne ku bw'omuddu wange Dawudi.

Yeremiya 15:20,21 Era ndikufuula eri abantu bano bbugwe ow'ekikomo
aliko enkomera; era balirwana naawe, naye tebalikuwangula: kubanga
nze ndi wamu naawe okukulokola n'okukuwonya, bw'ayogera Mukama.
21 Era ndikuwonya mu mukono gw'ababi, era ndikununula okukuggya mu
mukono gw'ab’entiisa.

Zabbuli 55:18 anunula emmeeme yange mu mirembe mu lutalo olwali
lugenda okunsinga: Kubanga abaali balwana nange bangi.

Ezekyeri 30:24 Era ndinyweza mikono gya kabaka w'e Babulooni, nteeka
ekitala kyange mu mukono we: naye ndimenya emikono gya Falaawo,
kale alisindira mu maaso: ng'omuntu afumitiddwa okufa bw'asinda.

Okubikkulirwa 3:18 nkuweerera amagezi okugula gye ndi ezaabu
eyalongoosebwa mu muliro, olyoke ogaggawale, n‘engoye enjeru, olyoke
oyambale, era ensonyi ez'obwereere bwo zireme okulabika; n'eddagala
ery'okusiiga ku maaso go, olyoke olabe.

1 Yokaana 3:17 Naye buli alina ebintu eby'omu nsi, n'atunuulira muganda
we nga yeetaaga, n'amuggalirawo emmeeme ye, okwagala kwa Katonda
kubeera kutya mu ye?

Isaaya 50:4 Mukama Katonda ampadde olulimi Iw'abo abayigirizibwa,
ndyoke mmanye okugumya n‘ebigambo oyo akooye: azuukusa buli lukya;
azuukusa okutu kwange okuwulira ng'abo abayigirizibwa.

Zabbuli 18:39 Kubanga onsibye amaanyi ag'okulwana: Obafukamizza mu
maaso gange abannyimukirako.

2 Samwiri 22:40 Kubanga onsibye amaanyi ag'okulwana: Owangudde wansi
wange abo abangolokokerako.

Zabbuli 89:43 Weewaawo, okyamizza obwogi bw'ekitala kye, So
tomuyimirizizza mu lutalo.



Ezekyeri 13:6 Balabye ebitaliimu n’obulaguzi obw'obulimba abo aboogera
nti Mukama ayogera; so nga Mukama tabatumye: era basuubizizza
abantu ng'ekigambo kigenda kunywezebwa.

Ebyabaleevi 26:37 Era banaalinnyagananga bokka na bokka, ng'abadduka
ekitala, nga tewali agoba: so temuubenga na maanyi okuyimirira mu
maaso g'abalabe bammwe.

1 Abakkolinso 14:8 Kubanga n'akagombe bwe kavuga eddoboozi
eritategeerekeka, ani alyeteekateeka okulwana?

Yobu 15:24 Okweraliikirira n'obubalagaze bimutiisa; Bimuwangula nga
kabaka eyeeteeseteese okulwana:

1 Ebyomumirembe 12:8 Ne ku Bagaadi ne kweyawula abaagoberera Dawudi
ku kiddukiro mu ddungu abasajja ab'amaanyi abazira, abasajja
abaayigirizibwa okulwana, abaayinza okukwata engabo n'effumu;
amaaso gaabwe nga gafaanana amaaso g'empologoma, era ab'embiro
ng‘empeewo eziri ku nsozi;

1 Ebyomumirembe 12:33,38 Ku Zebbulooni abo abaayinza okutabaala mu
ggye, abaayinza okusimba ennyiriri, n‘'ebyokulwanyisa eby'engeri zonna,
obukumi butaano; era abaayinza okusimba (enayiriri,) so abataali ba
mitima ebiri. 38 Abo bonna, abasajja abalwanyi, abaayinza okusimba
ennyiriri, ne bajja n‘omutima ogwatuukirira e Kebbulooni, okufuula
Dawudi kabaka wa Isiraeri yenna: era n'Abaisiraeri abalala bonna
baalina omutima gumu okufuula Dawudi kabaka.

Lukka 10:19 Laba, mbawadde obuyinza obw‘'okulinnyanga ku misota
n'enjaba ez'obusagwa, n'amaanyi gonna ag'‘omulabe: so tewali kintu
ekinaabakolanga obubi n'akatono

2 Abakkolinso 7:10 Kubanga okunakuwala eri Katonda kuleeta okwenenya
okw'obulokozi okutejjusibwa: naye okunakuwala okw'omu nsi kuleeta
okufa.

2 Timoseewo 2:24,25 abuulirira n'obuwombeefu abawakanyi, mpozzi oba
nga Ka tonda alibawa okwenenya olw'okutegeerera ddala amazima, 25
era balitamiirukuka okuva mu mutego wa Setaani, oyo ng'amaze
okuakwasa okukolanga okwagala kw'oli.

Nekkemiya 4:15 Awo olwatuuka abalabe baffe bwe baawulira nga
kimanyiddwa gye tuli, era nga Katonda asse okuteesa kwabwe, ne
tulyoka tudda fenna ku bbugwe, buli muntu ku mulimu gwe.

Zabbuli 73:24 Ononnunnamyanga n'amagezi go, Era oluvannyuma
olinzikiriza okuyingira mu kitiibwa.

